
Ka lebaka la ge o dira gore bahlankedi ba tshepedišo ba 
ikarebele setšhabeng malebana le mešoma ya bona, Molao 
wa Tšwetšopele ya Toka Tshepedišong (PAJA) ke molao 
wo bohlokwa kudu ka go kgonthiša gore demokrasi ya 
Afrika Borwa e tšwela pele go gola. Mmogo le Molaotheo 
(kudu Karolo 33 – tokelo ya tshepedišo yeo e lokilego) le 
dikokwane tša Batho Pele, PAJA e bopa karolo ya mokgwa 
wo mofsa wo maikemišetšo a wona e lego go dira gore 
go be le tshepedišo ya mmušo ye e šomelago setšhaba ka 
tshwanelo. 

PAJA: 

•	 E kgonthiša gore go tšewe diphetho tša maleba; 

•	 E fa batho tokelo ya go kgopela mabaka a go ngwalwa; 
gape 

•	 E fa batho tokelo ya go fiwa sebaka sa go kgopela gore 
sephetho se lebelewe ka lefsa ke kgorotsheko. 

Karolo 1 ya pukwana ye e fana ka tshedimošo ya malebana 
le PAJA gape e bontšha tšeo batho ba nyakagago go di 
tseba ka ga Molao wo. 

Karolo 2 e bolela ka moo mokgahlo wa geno o ka šomišago 
tshedimošo go thuša batho bao o ba šomelago le gore ke 
eng seo o ka se dirago go kgonthiša gore batho ba ithuta 
ka wona Moloa wo.

Karolo 33 ya Molaotheo 
e tiišetša gore sephetho sa 
bahlankedi ba tshepedišo 
e tla ba seo se lokilego, sa 
go sepelelana le molao, 
gomme karolo yeo e 
kgonthiša gore batho ba 
ba le tokelo ya go kgopela 
mabaka a go ngwalwa 
malebana le diphetho tšeo 
di lego kghlanong le bona. 
Gape Karolo 33 e nyaka 
gore Palamente e fetiše mo-
lao wa PAJA gore o kgone 
go phethagatšwa. 

Matseno

Molao 3 wa 2000

Tšwetšopele ya Tshepetšo ya Toka 

PAJA e Šireletša Ditokelo tša gago!

Ka moo o ka šomišago pukwana ye 

Mafelelong a karolwana ye nngwe le ye nngwe o tlo hwetša 
ploko yeo e bontšhago tshedimošo ye bohlokwa yeo batho ba 
ratago go e tseba. Yona e ka šomišwa go hlama dipoelo tša go 
ithuta malebana le thuto goba tshedimošo ye o e abago maba-
pi le Molao wo. Tshedimošo yeo ke yona maloko a setšhaba 
a tlogago a rata go tseba ka yona. Go bontšhitšwe gape le 
dikarolwana tša tshedimošo ye nngwe ye bohlokwa le dintlha 
tše bohlokwa tše o tlogo di nyaka go dira dikgopelo go ya ka 
molao wa PAJA. 

Tshedimošo ye bohlokwa 

karolo 1 

Seo batho ba ratago go se 
tseba 

Dintlha malebana le nako 
ya dikgopelo

        �Tokelo ya tiragalo 
ya tshepetšo ye e 
lokilego ke tokelo ya 
motheo ya botho. 

PAJA e fana ka tshedimošo 
ka botlalo ya malebana 
le ka moo tokelo ye e 
šomago. 

        �Go palelwa ke go 
tšea sephetho le 
gona go ka tšewa 
bjalo ka tiragalo ya 
tshepedišo. Mohlala 
ke ge motho a dirile 
kgopelo ya phenšene 
eupša kgopelo yeo e 
sešo ya lekolwa. 

1.	 Molao wa Tšwetšopele ya Toka 
Tshepedišong (PAJA) ke eng? 

Bili ya Afrika Borwa ya Ditokelo e tiišetša tokelo ya “tiragalo 
ya tshepedišo ye e lokilego” go bohle mo Afrika Borwa. Tokelo 
ye (mo go Karolo 33 ya Molaotheo) e bolela gore motho yo 
mongwe le yo mongwe mo Afrika Borwa o na le tokelo ya: 

•	 Tiragalo ya tshepetšo ye e lokilego ye e sepelelanago le 
molao, le 

•	 Go fiwa mabaka a sephetho seo se lego kgahlanong le 
kgopelo yeo ba e dirilego. 

Gape Karolo ye e nyaka gore mmušo o fetiše molao wo o tlogo 
hlaloša tokelo ye ka botlalo. Wona ke Molao wa Tšwetšopele 

ya Toka Tshepedišong (3 wa 2000). 

2. Tiragalo ya tshepedišo ke eng? 
Tshepedišo e bopša ke: 

•	 Dikgoro ka moka tša mmušo (maemong a bosetšhaba, pro-
fense le mebušong ya selegae); 

•	 Tirelo ya Maphodisa; le 

•	 Makala a mangwe a mmušo, bjalo ka ESKOM, Telkom le 
SABC. 

Nako le nako ge tshepedišo e tšea sephetho sa go ama ditokelo 
tša batho, e phetha tiragalo ya tshepedišo. 

MOHLALA

Ge motho a dira kgopelo ya tšhelete ya bogole goba phenšene 
ya botšofadi, kgoro ya leago mo profenseng yeo e swanetše 
go tšea sephetho sa go mo fa goba go mo ganetša ka tšhelete 
yeo. Sephetho seo ke tiragalo ya tshepedišo. 

Tšwetšopele ya Tshepetšo ya Toka 

PAJA e Šireletša Ditokelo tša gago!

PAJA e nyaka 
gore bahlankedi 

ba mmušo ba:

•	 Latele magato a a 
lokilego ge ba tšea 
diphetho; 

• Hlaloše diphetho tša 
bona ka botlalo; 

• Tsebiša batho ka 
tokelo ya bona ya 
go dira boipelaetšo; 
gape Ba botše 
batho gore ba na 
le tokelo ya go 
kgopela mabaka a go 
ngwalwa.

Mehlala ye mengwe še: 

•	Go dira kgopelo ya ID goba setifikeiti sa matswalo 

•	Go dira kgopelo ya sabsiti ya ntlo 

•	Go dira kgopelo ya phemiti ya mošomo goba ya bodudi 

•	Go dira kgopelo ya maemo a bofaladi goba bodulo bja lebakanyana 

PAJA e ama fela ditiragalo tša tshepedišo tšeo di lego kgahlanong le 
ditokelo tša batho. Ka mantšu a mangwe, diphetho tšeo di sego kgahl-
anong le ditokelo tša batho (go swana le go abela motho phenšene ya 
botšofadi) ga di akaretšwe mo molaong wa PAJA. 

Le ge go le bjalo, ka nako ye nngwe sephetho se se sego kgahlanong 
le motho se ka no ba se le kgahlanong le motho yo mongwe (motho wa 
boraro). Mohlala, ge motho a dira kgopelo ya tumello ya go oketša 
ngwako wa gagwe, tiragalo yeo e ka ba le ditlamorago tše mpe mo 
ngwakong wa baagišani ka ge o ka no tla wa širwa ke go oketšwa 
ga woo wo mongwe. Mo mabakeng a bjalo, baagišani bao ba ka 
šireletšwa ke PAJA. 

3. PAJA e amana le eng? 

PAJA e bolela gore bahlankedi ba mmušo ba swanetše go: 

•	 Latela magato a a lokilego ge ba dira diphetho; 

•	 Dumelela batho go fa lehlakore la bona pele go tšewa sephetho 
se amago ditokelo tša bona; 

•	 Hlaloša ka botlalo diphetho tše ba di tšeago; 

•	 Tsebiša batho ka magato a boipelaetšo bja ka gare ao a lego 
gona kgorong yeo e amegago. Ge magato ao a se gona, ba 
swanetše go tsebiša batho gore ba ka iša boipelaetšo bja bona 
kgorong ya tsheko gore sephetho seo se lebelelwe ka lefsa; 
gape

•	 Tsebiša batho gore ba na le tokelo ya go kgopela mabaka a go 
ngwalwa malebana le sephetho se se tšerwego. 

Tiragalo ya 
tshepedišo e 
hlaloša diphetho 

tšeo bahlankedi ba 
mmušo ba di tšeago 
gomme tšona diphetho 
tšeo di ama ditokelo 
tša botho ka tsela 
ye e itšego.  PAJA e 
akaretša diphetho tša 
bahlankedi tšeo di 
amago ditokelo tša 
batho. 

4. “Magato ao a lokilego” ke afe ao 
bahlankedi ba mmušo ba swanetšego 
go a latela? 

Gore diphetho tša bahlankedi e be tšeo di “lokilego”, magato ao ba a 
latelago go dira diphetho tšeo a swanetše go ba a lokilego. Le ge e le 
gore pukwana ye e amana le diphetho tše di lebanego le batho fela, PAJA 
e laetša le magato a diphetho tša go ama setšhaba ka kakaretšo. 

Diphetho tše di amago batho 

PAJA e hlaloša magato ao bahlankedi ba tshepedišo ba swanetšego go 

a latela pele ba ka tšea diphetho le ka morago ga moo: 

Pele ba tšea diphetho, bahlankedi ba tshepedišo ba swanetše go fa dilo 
tše di latelago go batho bao ditokelo tša bona di ka amegago: 

•	 Tsebišo ya kgonthe malebana le sephetho seo ba ratago go se tšea; le 

•	 Nako ye e lekanego gore ba hlaloše lehlakore la bona. 

Bahlankedi ba tshepedišo ba swanetše go hlokomela dintlha tše tša ka 
godimo pele ba tšea diphetho. 

Ka morago ga go tšea sephetho, bahlankedi ba swanetše go fa batho ka 
moka bao ba amegago: 

•	 Tlhalošo ya sephetho sa bona; 

•	 Tsebišo ya tokelo ya go dira boipelaetšo; le 

•	 Tsebišo ya gore ba ka kgopela mabaka a sephetho seo. 

Le ge e le gore ga ba gapeletšege, bahlankedi ba ka: 

•	 Thuša batho bao ba tlogo angwa ke sephetho seo se tlogo tšewa; 

•	 Dumella batho bao go emelwa ke ramolao; gape  

•	 Ba ka ba dumelela go hlohla sephetho se sengwe le se sengwe seo 
se lego kgahlanong le bona (ka molomo goba ka lengwalo). 

Batho ba 
swanetše 
go tsebišwa 

nako e sa le gona 
ka sephetho seo se 
tlogo tšewa gomme 
ba swanetše go 
dumelelwa go fa 
lehlakore la bona. 
Morago ga go 
tšewa ga sephetho, 
ba swanetše go 
tsebišwa ka sona, 
le gore ba na le 
tokelo ya go dira 
boipelaetšo goba 
go iša taba yeo 
kgorong ya tsheko.

Diphetho tše di amago maloko a setšhaba ka kakaretšo 

Go na le magato a mehuta ye mebedi: 

•	 Tsebišo le tshwayatshwayo. Mo tabeng ye, mohlankedi 
o swanetše go phatlalatša tsebišo ye e hlalošago seo ba 
ikemišeditšego go se dira gomme a kgopele setšhaba go 
swayaswaya ka taba yeo. Mohlankedi o swanetše go fa 
ditshwayatshwayo tšeo šedi pele a ka tšea sephetho. 

•	 Nyakišišo ya setšhaba. Mo kgatong ye, go hlongwa komi-
ti yeo e tlogo dira gore go be le ditheeletšo tša phatlalatša 
go tšwa setšhabeng. Ditheeletšo tšeo di swanetše go fiwa 
šedi pele go ka tšewa diphetho. 

Mo mabakeng a mangwe, bahlankedi ba ka kgetha go 
šomiša bobedi tsebišo le tshwayatshwayo le magato a 
nyakišišo ya setšhaba. 

5. 	Ke ka lebaka la eng re nyaka PAJA? 

Peleng, mmušo o be o tšea diphetho tšeo di amago maphelo 
a batho ntle le go hlaloša mabaka a diphetho tšeo. Ka go 
hlaloša ka botlalo ditokelo tša batho, PAJA e kgonthiša 
gore bahlankedi ba šoma ka tsela ya maleba le gore batho 
ba tseba ka diphetho tšeo di tšerwego. Gape PAJA e fa 
batho sebaka sa gore ba fe tlhalošo ya bona pele ga ge 
sephetho se ka tšewa. Ka yona tsela ye, PAJA e kgonthiša 
gore bahlankedi ba šoma ka tsela yeo e kwešišegago ya go 
hloka sephiri le gore ba kgona go ikarabela malebana le 
mešomo ya bona. Gape e kgonthiša gore diphetho di tšewa 
ka tsela ya maleba. Mohlala, sephetho sa mohlankedi sa go 
sekamela lehlakoreng le le itšego se ka beelwa ka thoko.

PAJA ke karolo 
ye bohlokwa ya 
demokrasi. E 

kgonthiša gore mediro e 
phethelwa pepeneneng, 
gomme e dira gore 
tshepedišo e ikarabele go 
batho bao e ba šomelago. 

6.	 Nka letela eng ge ke dira kgopelo 
ya selo se se itšego? 

Ka lebaka la PAJA, bjale batho ba ka holofela go: 

•	 Tsebišwa nako e sa le gona malebana le tiragalo yeo 
e ka diregago mme ya ama ditokelo tša bona (le ge e 
le gore se se ka no se kgonege gabotse); 

•	 Fiwa sebaka sa go fa lehlakore la bona pele go ka 
tšewa sephetho (gape, le sona se se ka no se kgonege 
gabotse); 

•	 Tsebišwa gore go tlo tšewa sephetho sefe le ka tokelo 
ya bona ya go dira boipelaetšo bja ka gare; 

•	 Tsebišwa gore ba na le tokelo ya go kgopela mabaka 
a go ngwalwa; 

•	 Fiwa mabaka a go kwagala malebana le dikgopelo; 
le go 

•	 Kgona go hlohla sephetho seo ka kgorong ya tsheko. 

MOHLALA 

Ge motho a dira kgopelo ya tšhelete ya bogole, o swanetše 
go letela go botšwa gore kgopelo yeo e tlo atlega goba 
aowa, pele sephetho se tšewa. Ge go se bjalo, ba swanetše 
go dira boipelaetšo (go swana le go bontšha gore go na le 
tshedimošo ye e sego ya fiwa šedi pele sephetho se tšewa). 
Ge e le gore gab a atlege mo boipelaetšong boo, ba ka 
kgopela mabaka a go ngwalwa. Ge e le gore ba sa dumela 
gore sephetho seo se fošagetše, ba ka ipelaetša go bto ya 
boipelaetšo yeo e lego gona kgorong yeo e amegago mo 
profenseng. Ge e le gore ga se ešo ba kgotsofale, ba ka 
kgopela kgorotsheko gore e lebelele sephetho seo ka lefsa. 

Batho ba swanetše 
go holofela go swar-
wa ka tshwanelo ge 

ba dira kgopelo ya se sen-
gwe mo mmušong (bjalo 
ka sabsiti ya ntlo, phenšene 
ya botšofadi, bjalobjalo). 
Ba tlo fiwa sebaka sa go 
fa tlhalošo ya bona. Ba ka 
hlohla diphetho tšeo di lego 
kgahlanong le bona ge ba 
gopola gore diphetho tšeo 
di fošagetše.

Ge ba sa fiwe 
mabaka a go ng-
walwa ao a dirilego 

gore go tšewe sephetho sa 
go ba kgahlanong le bona, 
batho ba ka dira kgopelo 
ya mabaka ao ka lengwalo.

7. Ke neng mo nka kgopelago mabaka? 

Mang le mang a ka dira kgopelo ya mabaka a diphetho 
tšeo di amago ditokelo tša bona. Mo mabakeng a mangwe, 
mabaka ao a tlo fiwa ntle le gore motho a dire kgopelo ya 
ona. Ge go se bjalo, batho ba swanetše go dira kgopelo 
ya mabaka ao mo lebakeng la matšatši a 90 morago ga go 

tsebišwa ka sephetho.

8. Ka moo mabaka a kgopelwago 

Mokgwa wa go kgopela mabaka o hlalošwa gabotse ke 
melawana ya PAJA. Dikgopelo di swanetše go: 

•	 Ngwalwa; 

•	 Hlaloša gore ke sephetho sefe seo o nyakago mabaka a 
sona; 

•	 Hlaloša gore ke ka lebaka la eng o gopola gore sephetho 
seo se fošagetše; 

•	 Bolela gore ke ditokelo dife tša gago tšeo di gatakilwego 
(ge go kgonega); 

•	 Bontšha leina la gago, atrese ya poso, ya e-meile, le no-
moro ya fekse le ya mogala; gomme  

•	 Kgopelo e romelwe ka poso, fekse goba e-meile goba ka 
seatla. 

Ge motho a sa kgone go ngwala, o swanetše go kgopela 
mogwera, yo mongwe wa leloko goba mokgahlo wa thušo 
ya semolao go mo thuša. Molao o bolela gore bahlankedi 
ba mmušo ba swanetše go thuša batho ba go se kgone 
go ngwala. Ka gona, motho a ka ya ofising ye e tšerego 
sephetho seo gomme a kgopela gore ba mo thuše go ngwala 

kgopelo ya gagwe. 

Batho ba swanetše 
go tsebišwa ka mok-
gwa wa go dira dik-

gopelo le gore dikgopelo 
tša bona di swanetše go 
akaretša eng. Bahlankedi 
ba ka ba thuša go ngwala 
dikgopelo tšeo. 

 

Dikgopelo di 
swanetše go dirwa 
mo matšatšing a 90 

morago ga go tsebišwa ka 
sephetho. 

Batho ba swanetše 
go fiwa mabaka a go 
hlaloša sephetho seo 

se tšerwego kgahlanong le 
bona.

Batho ba ka 
hlohla diphetho 
ge ba sa 

dumelelane le tšona. 
Ba swanetše go latela 
magato 

a boipelaetšo bja ka 
gare, ge magato ao 
a le gona. Ba ka dira 
le gore sephetho seo 
se lebelelwe lefsa: ge 
go se na le magato 
a boipelaetšo bja 
ka gare, goba ge 
e le gore magato 
ao a latetšwe 
gomme motho yoo 
a amegago ga se 
a kgotsofatšwe ke 
sephetho seo se 
tšerwego. Go na 
le dinako tšeo di 
beilwego malebana le 
go lebelelwa lefsa ga 
sephetho.

9. Ke mabaka afe ao a tlogo fiwa? 

PAJA e bolela gore bahlankedi ba swanetše go ba mabaka “a 
a lekanego”. Tšhomišo ya mantšu a “a a lekanego” e bohlokwa 
kudu. Bahlankedi ba ka se fo bolela gore ba lebeledišišitše 
kgopelo gomme ba tšea sephetho. Ba swanetše go hlaloša ka 
botlhalo gore ba fihleletše bjang sephetho seo. Ge motho yo a 
kgopetšego mabaka a tšweleditše dipotšitšo tše di itšego, dipotšišo 
tšeo di swanetše go arabja ka moka. Ka boripana, bahlankedi ba 
swanetšego go fana ka tlhalošo ye e tletšego malebana le mediro 
ya bona. Le ge go le bjalo, se ga se bolele gore bahlankedi ba 
swanetše go hlohleletša batho gore ba dumele gore sephetho seo 
sa bona ke sa kgonthe.

10. �Ke neng mo nka holofelago go amogela 
mabaka? 

PAJA e bolela gore mabaka a swanetše go fiwa mo lebakeng la 
matšatši a 90 morago ga gore mohlankedi a amogele kgopelo. 

11. Mabaka a ka fiwa ka molomo? 

Karabo ye kopana ke “aowa”. PAJA e hlaloša gabotse gore 
mabaka a swanetše go ngwalwa. Le ge go le bjalo, ge motho a 
ka fiwa mabaka ka molomo gomme a kgotsofala, go ka se be le 
bothata. Le gona moo, motho yoo o swanetše go kgopela gore 
mabaka ao a ngwalwe gore ge a ka tla a tšwetša taba yeo pele 
ka morago, a be a na le bohlatse bjo bo ngwadilwego. 

12. �Go tlo direga eng ge e le gore ga se ka 
kgotsofala? 

Dikgoro tše dingwe di na le magato a boipelaetšo bja ka gare. 
Ge go na le magato a boipelaetšo bja ka gare, magato ao a 
swanetše go latelwa pele motho a tšea sephetho se sengwe.  

�Mabaka a 
swanetše go fiwa 
mo matšatšing 
a 90. 

�Batho ba na le 
tokelo ya go fiwa 
mabaka a go 
ngwalwa. 

MOHLALA 

Kgoro ya Merero ya Selegae e na le Boto ya Boipelaetšo 
yeo e theeletšago diphetho tšeo di tšewago ke bahlankedi ba 
lekala la kgoro yeo la go bitšwa Refugee Status Determination. 
Ge motho a ka dira kgopelo ya maemo a bofaladi gomme 
kgopelo yeo ya ganetšwa, motho yoo o na le tokelo ya go 
dira boipelaetšo go Boto ye. 

Ge go se na magato a boipelaetšo bja ka gare, goba ge e le 
gore magato ao a latetšwe gomme motho yo a amegago ga 
se a kgotsofale, motho yoo o na le tokelo ya go iša taba yeo 
kgorong ya tsheko gore sephetho seo se lebelelwe ka lefsa. 

Magomo a nako  

Ge go na le magato a boipelaetšo bja ka gare, taba yeo e 
swanetše go lebelelwe lefsa mo lebakeng la go se fete matšatši 
a 180 (dikgwedi tše 6) morago ga gore go tšewe sephetho 
sa go dira boipelaetšo bja ka gare. Ge go se na le magato 
a boipelaetšo bja ka gare, taba yeo e swanetše go lebelelwe 
lefsa mo lebakeng la go se fete matšatši a 180 morago ga 
gore mokgopedi a tsebišwe ka sephetho seo se tšerwego. 

Hlokomela

Ge dikgoro tša mmušo di na le magato a boipelaetšo bja ka 
gare, gantši go tlo ba gape le tshedimošo malebana le nako 
yeo e tšewago ge go dirwa boipelaetšo. Nako yeo e fapana 
go ya ka kgoro, eupša tsebišo ya sephetho le tokelo ya go 
ipelaetša di swanetše go hlaloša magomo a nako. 

13. Go na le ditharollo tše dingwe? 

Go no swana le melato ya kgorotsheko, gore sephetho 
se lebelelwe ka lefsa go tlo bitša tšhelete ye ntši kudu. Ka 
mahlatse, go na le ditsela tše dingwe tša go se bitše kudu tšeo 
motho a ka di latelago go ipelaetša ka diphetho tšeo di lego 

kgahlanong le yena. 

Boipelaetšo ge 
ka gare bjo bo sa 
atlege bo swanetše 

go fetišwa gore taba 
ye e lebelelwe lefsa mo 
lebakeng la dikgwedi tše 
6. Go na le dinako tše di 
beilwego malebana le yona 
taba ye.

O kgopelwa go 
hlokomela gore 
PAJA e na le ma-

gomo a nako malebana 
le go dira kgopelo ya gore 
sephetho se lebelelwe ka 
lefsa (ke gore, dikgwedi 
tše 6 ka morago ga go 
dira boipelaetšo bja ka 
gare goba dikgwedi tše 6 
morago ga go tseba ka 
sephetho gomme go se na 
le boipelaetšo bja ka gare). 
Gore motho a se fetwe ke 
nako, di-NGO le di-CBO 
di swanetše go šomana 
le dikgopelo tšeo di di 
amogelago ka potlako. 

��Tekololefsa e bitša 
kudu.
Go na le ditsela 

tša go se bitše kudu.

Boipelaetšo bja ka gare 

Bontši bja dikgoro le makala a mangwe a mmušo a na le mekgah-
lo ya boipelaetšo bja ka gare. Magato ao a swanetše go latelwa 
pele sephetho se ka išwa pele gore se lebelelwe lefsa, gomme ga 
tefo yeo e tlo dir age go dirwa boipelaetšo. 

Maemong a selegae 

Batho ba ka: 

•	 Nyakišiša gore go na le ofisi ya mokgahlo wa dipolitiki mo 
tikologong ya bona yeo e ka ba thušago; 

•	 Ipelaetša go molaodi wa selete wa kgoro ye e amegago; 
goba 

•	 Ba ipelaetša go Mokhanselara wa Wate ya bona goba go 
MEC wa kgoro ye e amegago mo profenseng. 

Lengwalo la go ya go Tona goba Molaodipharephare 

O ka thušega ka go ngwalela Tona goba Molaodipharephare 
wa kgoro yeo e amegago. Taba ye ga e bitše kudu, gomme mo 
mabakeng a mangwe e šoma gabotse. Mangwalo ao a swanetše 
go akaretša tshedimošo ya go swana le yeo e lego mo lengwalong 
la go kgopela mabaka. 

Di-NGO, di-CBO le and Paralegals 

Go na le mekgahlo ye mentši ye e sego ya mmušo (di-NGO), 
mekgahlo ya setšhaba (di-CBO) le mekgahlosemolao mo Afrika 
Borwa ye e ka thušago. Bontši bja yona mekgahlo ye bo tlo go 
thuša ntle le tefo. Botšiša mo motseng wa geno ge e le gore go na 

le ye mengwe ya mekgahlo ye gore e go thuše.

Mošireletši wa Setšhaba 

Ge e le gore go na le bomenetša bjo bo amago sephetho se se 
itšego (mohlala, ge go bonala e le gore yo mongwe o filwe šunya 

Tshedimošo ya go 
ikopanya le mekgahlo 
ye e tšwelela ka mor-
ago ga pukwana ye

Paja booklet A5 Sepedi.indd   12 9/8/08   2:43:30 PM



13

Molao 3 wa 2000

Tšwetšopele ya Tshepetšo ya Toka 

PAJA e Šireletša Ditokelo tša gago!

ya gore a tšee sephetho se se itšego goba a tšere sephetho ka go 
tšea lehlakore), batho ba ka ikopanya le Mošireletši wa Setšhaba 
gore a ba thuše.  Tirelo ye ga e lefelwe. 

Komišene ya Afrika Borwa ya Ditokelo tša Botho 
Ka ge e le gore diphetho e ka ba tšeo di amanago le go 
tshelwa ga Karolo 33 ya Molaotheo, batho ba ka kgopela 
thušo go SAHRC. Tirelo yeo e tlo abiwa ntle le tefo ge SAHRC 
e dumela gore go bile le go tshelwa ga molao woo. 

Boto ya Thušo ya Semolao le Disenthara tša Toka 
Disenthara tša Toka di hlongwa ka dikgorongtsheko mo 
nageng ka bophara. Tšona di šomelwa ke boramolao bao 
ba abelago bahloki thušo ya semolao ntle le tefo. Ge e le 
gore senthara yeo ga se ešo ya hlongwa tikologong ya 
geno, motho a ka kgopela mohlankedi wa Boto ya Thušo ya 

Semolao gore a mo fe ramolao ntle e tefo. 

karolo 2 
1. �Ke ka lebaka la eng batho ba swanetše go 

tsebišwa ka PAJA? 

Afrika Borwa e na le histori ye telele ya mafapha a mmušo ao a 
bego a sa ikarabele go setšhaba, gomme ona makala ao a be a 
šoma ka mekgwa ya sephiri yeo e bego e dira gore a se tshep-
ege. Ge batho ba be ba dira dikgopelo tša go abelwa ditirelo tše 
di itšego, dilaesense, bjalobjalo ba be ba botšwa gore ga se ba 
atlege, eupša ba sa fiwe mabaka a seo. 

Mmušo o gona gore o šomele setšhaba 

– ke ka fao go nago le mantšwana a “tirelo ya setšhaba”. Le ge go 
le bjalo, ye ga se tsela yeo setšhaba se bego se bona mafapha a 
mmušo goba ona mafapha ao a ipona ka gona. Mang le mang o 
na le tše mpe tše a itemogetšego tšona nakong ya ge a nyaka tirelo 
ye e itšego mmušong. 
Ka go tseba gore PAJA e akaretša eng, batho ba tlo kgona go: 

•	 Šireletša ditokelo tša bona; 

•	 Kgonthiša gore ba swarwa ka tsela ya maleba; 

•	 Tseba gore ke ka lebaka la eng go tšewa diphetho tše di 
itšego; le 

•	 Go thuša go hlama tirelo ya setšhaba yeo e ikarabelago 
setšhabeng. 

2. Ke eng seo batho ba ratago go se tseba? 

Se bohlokwa ke gore batho ba rata go tseba gore go na le 
melano yeo bahlankedi ba mmušo ba swanetšego go e latela 
ge ba tšea diphetho. Dintlha tšeo di lego mo go Karolo 1 di tlo 

go thuša go kwešiša gore melao yeo ke efe.

Go na le 
ditsela tše pedi 
tšeo o ka di 
latelago go 

šomiša tšhedimošo ya 
PAJA mo lenaneong la 
gago la thuto: O ka 
hlahla batho ka Molao 
wo ka bowona; goba 
o ka šomiša PAJA 
lenaneothutong leo o 
šetšego o na le lona. 
Mohlala, ge NGO 
ya lena e ruta batho 
ba dinagamagaeng 
ka diphenšene, o ka 
hlaloša gore PAJA e 
gona, gomme dik-
gopelo tša diphenšene 
di swanetše go dirwa 
ka tsela ye mpsha. 
O ka tšwela pele wa 
hlaloša taba ye ka 
go bontšha tšeo PAJA 
e nyakago bahl-
ankedi ba tshepedišo 
mmušong ba di dira.

3.	 Ka moo o ka šomišago pukwana ye 

Le ge e le gore tshedimošo ye e lego mo go Karolo 1 e lebane le setšhaba, 
pukwana ye e ka šomišwa le ke di-NGO le di-CBO ka ditsela tše pedi: 

•	 Ka lebaka la gore mekgahlo ye mentši e fana ka ditirelo tša thušo 
ya semolao go batho bao ditokelo tša bona di gatakilwego, puk-
wana ye e ka šomišwa go kaonafatša mokgwa woo mokgahlo 
wa gago o šomago ka gona; gape 

•	 E ka šomišwa masolong a go ruta setšhaba le go fa tshedimošo ka 
Molao wo. Se se tlo maatlafatša maloko a setšhaba ka tshedimošo 
yeo e tlogo ba kgontšha go šireletša ditokelo tša bona. 

Bašomedi ba NGO le CBO ba swanetše go bala pukwana ye go bona 
ka moo PAJA e amago mešomo ya bona. Mohlala, ge e le gore mok-
gahlo o šoma ka mathata a diphenšene goba ditšhelete tša batho ba 
go se itekanele mmeleng, mokgahlo woo o ka šomiša tshedimošo ye 
e lego ka mo pukwaneng ye go tseba gore o swanetše go kgopela 
bjang mabaka, gore seo batho ba se bolelago se fiwe šedi pele ga ge 
diphetho di dirwa. 

4.	 Go ka ba bjang ge go ka hlahlwa bahlankedi 
ba tshepedišo? 

Pukwana ye e fana ka tshedimošo ya malebana le ka moo PAJA e ama-
go maphelo a batho ka kakaretšo gomme ga e ešo ya lokela go šomiša 
go hlahla bahlankedi. Lebaka ke gore tlhahlo yeo e swanetšego go fiwa 
bahlankedi ba mmušo ke yeo e tseneletšego gomme ga e nepiše fela 
PAJA, eupša e nepiša le go tšewa ga diphetho, ka moo mangwalo le 
ditsebišo di ngwalwago go ya ka Molao, le ka moo o ka ngwalago 
mabaka. 

Bjalo ka karolo ya yona ya go kgonthiša gore go ba le setšhaba seo 
se phelago ka demokrasi yeo e theilwego molaong, Kgoro ya Toka le 
Tlhabollo ya Molaotheo, ka thušo ya GTZ (German Development Coop-
eration) le 

O na le tokelo ya go fiwa ma-
baka a go ngwalwa
O na le tokelo ya go fiwa ma-
baka a go ngwalwa

Fiwa mabaka a go ngwalwa
SAMDI (South African Development Institute) e na le mananeo a tlhahlo ao a lebanego le 
bahlankedi ba tshepedišo mmušong. Go thekga tlhahlo yeo, go tšweledišwe dikgatišo tše di 
lebanego: 

•	 Ntlhahle (A Practical Guide); 

•	 Puku ya Mohlahli (A Trainers Manual); 

•	 Puku ya Mošomo (A Workbook); 

•	 Pukwana ya go ipalela (A Benchbook); 

•	 Phoustara ya tshedimošo (An awareness poster); le 

•	 Phamfolete ya go sedimoša setšhaba (A public awareness pamphlet). 

Go hwetša tshedimošo ka botlalo 
Ikopanye le Kgoro ya Toka le Tlhabollo ya Molaotheo mo atreseng ye e tšwelelago ka 
morago ga pukwana ye ge e le gore o nyaka: 

•	 Tshedimošo ka projeke ya go hlahla balaodi mererong ya tshepedišo; goba 

•	 Dikgatišo tša dipukwana tše di boletšwego ka mo pukwaneng ye. 

Dikgatišo tša PAJA le melawana ya yona di ka rekwa go Government Printers. Gape o ka 
hwetša dikhopi tša Molao wo mo diatreseng tše di latelago tša diwebsaete: 

-	  www.justcol.org.za 
-	 http://www.parliament.gov.za/pls/portal/web_app. app_acts_list2 

Go hwetša tshedimošo ya bjale ya Melawana ye e sepelelanago le PAJA, etelat: 
-	 http://www.doj.gov.za/legislation/regulations/2002_ adminjustice_procedures.pdf

baka a go ngwalwa

The Office of the Public Protector

Private Bag X677
PRETORIA 0001
Tel: 012 366 2700 
Fax: 012 362 3473
Website: http://www.publicprotector.org

South African Human Rights Commission

Private Bag X2700
HOUGTON 2041
Tel: 011 484 8300
Fax: 011 484 1360/7146
Email: sahrcinfo@sahrc.org.za
Website: http://www.sahrc.org.za

Legal Aid Board and Justice Centres

Tel: 012 401 9200
(or visit their offices at any court near you)

O na le tokelo ya go fiwa ma-
baka a go ngwalwa

Diatrese tše bohlokwa

Ofisi ya Mošireletši wa Setšhaba 
Private Bag X677 
PRETORIA 0001 
Tel: (012) 366 2700 
Fax: (012) 362 3473 
Websaete: http://www.publicprotector.org 

Komišene ya Afrika Borwa ya Ditokelo tša Botho 
Private Bag X2700 
HOUGTON 2041 
Mogala: (011) 484 8300 
Fekse: (011) 484 1360/7146 
Emeile: sahrcinfo@sahrc.org.za 
Websaete: http://www.sahrc.org.za 

Boto ya Thušo ya Semolao le Disenthara tša Toka 
Mogala: (012) 401 9200 
(goba etela diofisi tša bona kgorotshekong ya kgauswi le wena)

Pukwana ye e fana ka tshedimošo ye bohlokwa ya di-NGO le di-CBO malebana le Molao 
wa Tšwetšopele ya Toka Tshepedišong 3 wa 2000 (“PAJA”). Mekgahlo ye e ka holwa ke 
pukwana ye ge e šomana le merero ya tshepedišo gomme e ka rata go abelana tshedimošo 
ye le ditšhaba tšeo e di šomelago. 

Ge o nyaka dikgatišo tše di lebanego tša pukwana ye, goba dikgatišo tše dingwe malebana 
le PAJA, ngwalela: 
Kgoro ya Toka le Tlhabollo ya Molaotheo 
Private Bag X81 
Pretoria 0001 

Mogala: 012 357 8171 
Fekse: 086 501 9295 
Emeile: simomahlangu@justice.gov.za 

E ngwadilwe ke Greg Moran E tšweleditšwe ke 
Justice College ka thekgo ya of GTZ 
(German Technical Co-operation) 

the doj & cd
Justice and Constitutional Development
Department: 

REPUBLIC OF SOUTH AFRICA 

